
						위키문헌 ― 우리 모두의 도서관.

					

					


					
					
					이 페이지는 교정 작업을 거쳤습니다
這間事機，何由知之？龜柱、厚謙合爲一心，中宮殿於世孫，亦加愛護，而鄭妻則憎我、讒我，無所不至，此乃龜謙合勢之故也。

先親於英廟，旣深際遇。雖有讒言，而未易問之矣。先親適當三年喪蟄，旣無登筵奏封之路，因此而眾讒交萃。

且戊子年，厚謙欲除水原府使，其時領相，金致仁也。要得先親之送言於領相，故吾果仰報先親，則答以爲“吾非爲靳惜一言，以年纔二十年之小兒，授之以五千之兵馬，則真負國之事，非愛渠之道”云。而終不聽施矣。

謙也，年旣盛長，爲眾慫慂，用權之際，惟怨是講。水原之事及諸條宿嫌，構陷幷至。于時也，鄭妻善事於中宮殿，而龜柱父子，與厚謙打成一塊，謀害先親矣。先親解喪後重卜，而眷

